
EZKONTZEN ESTATISTIKA. 2024/IV 
 

2024ko laugarren hiruhilekoan Euskal AEko 
ezkontzak % 9,1 igo ziren 

 
Urte osoan ezkontzak % 2,2 igo ziren 

 
Eustaten datuen arabera, 2024ko laugarren hiruhilekoan 1.660 ezkontza izan ziren 
Euskal AEn, aurreko urteko hiruhileko berean baino % 9,1 gehiago. 
 
Lekua kontuan hartuta, Araban ezkontzak % 43,7 (227) hazi ziren, Gipuzkoan % 17,1 
(574) eta Bizkaian % 2,7 (785). Bestalde, kide bietako bat gutxienez egoiliarra izan den 
74 ezkontza Euskal AEtik kanpo inskribatu ziren. 
 
 

 
 
Ezkontza guztietatik 1.586 sexu desberdineko pertsonen arteko ezkontzak izan ziren eta 
74 sexu berekoen artekoak: 37 gizonen artekoak eta 37 emakumeen artekoak. 
 
2024ko laugarren hiruhilekoan, 10 ezkontzatik 9 zibilak izan ziren, % 93,6. Ehuneko hori, 
2023ko hiruhileko berean, % 92,6 izan zen. 

2024ko laugarren hiruhilekoko 1.660 ezkontzetan, bizilekua Euskal AEn duten 1.595 
gizon eta 1.603 emakume ezkondu ziren. 1.327 emazte (% 82,8) lehen aldiz ezkondu 
ziren, alargunak 9 izan ziren eta dibortziatuak 267. Senarrei dagokienez, 1.295entzat (% 
81,2) lehen ezkontza izan zen; 14 alargun eta 286 dibortziatu, aldiz, berriro ezkondu 
ziren. 
 
Ezkontideen adinaren araberako banaketari dagokionez, emazteen % 85ek eta senarren 
% 90,6k 30 urte baino gehiago zituzten. 2023ko aldi berean, ehuneko hori % 85,9 izan 
zen emakumeen artean eta % 91,2 gizonen artean. 
 
2024ko laugarren hiruhilekoan, gizon ezkonberrien % 15,3 eta emakume ezkonberrien 
% 14,2 atzerritarrak ziren. Aurreko urteko hiruhileko beraren aldean, ehuneko hori 7 
hamarren igo da emakumeen artean, eta 8 hamarren gizonen artean. 
 
2024KO BALANTZEA 
 
2024ko behin-behineko zenbaketan, Euskal AEn bizi diren pertsonen ezkontzak 7.427 
izan ziren; hau da, aurreko urtean baino % 2,2 gehiago. 
 
Ezkontza zibilen ehunekoa % 92,4 izan zen, 2023an baino ia bi puntu gehiago, orduan 
% 90,5 izan baitzen. 
 
2024an, senarren % 91,4k eta emazteen % 85,4k 30 urte edo gehiago zituen. 2023an, 
ehuneko horiek % 90,7 eta % 85,4 izan ziren, hurrenez hurren. 

Informazio gehiago: 
Eustat - Euskal Estatistika Erakundea / Instituto Vasco de Estadística 
Donostia kalea 1, 01010 Vitoria-Gasteiz 
Prentsa-zerbitzua: servicioprensa@eustat.es Tel: 945 01 75 62 


